
wjec

TAG Cymraeg laith Gyntaf 1376-51 CY6

Perfformiad yr holl ymgeiswyr ar draws y cwestiynau

Teitl y cwestiwn N Sgor gymedrig GS Marc uchaf FfH Cynnig %
1 308 32.7 11.3 60 54.6 99.7
3 308 32.6 8.4 50 65.2 99.7

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.


Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.


Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

CY6

ADRAN A - Gwerthfawrogi Barddoniaeth — 60 marc

Cynllun Marcio:

o Mae'r teitl yn cyfleu testun y gerdd yn glir sef Nadolig yng Nghaerdydd ac
mae’r llinell gyntaf sydd ar wahan yn datgan meddylfryd y bardd;

‘Fel hyn roedd hi ‘Methlehem.’

a dyna yw'r gerdd, llif ymwybod Iwan Llwyd mewn penillion tair llinell — mesur
rhydd cynnil sy’n caniatau rhyddid i’r bardd.

Cyfosod dau gyfnod: rhywbeth y mae Iwan Llwyd yn hoff iawn ohono ac
mae llefydd yn ysbrydoliaeth iddo — dyma wedd ‘cosmopolitan’. Mae’r
awyrgylch brysur yng Nghaerdydd ar drothwy’r Nadolig yn debyg i'r
awyrgylch ym Methlehem ar drothwy’r cyfrifiad ac mae’n naturiol i feddwl y
bardd fynd yn 6l at enedigaeth Crist ym Methlehem. Dyma gyfosod dau
gyfnod — pobl, amser, llefydd a digwyddiad. Er gwaetha’r bwich rhwng y
canrifoedd, yr un yw’r emosiynau — hapusrwydd, cwyno, crio a chariad.
Rhestru: caiff prysurdeb y ddinas a’r awyrgylch eu cyfleu drwy restru:
sWn pobl yn canu a dathlu, y gwerthwyr ar y stryd yn gweiddi eu
bargeinion, y dyrfa yn rhuthro o siop i siop, o dafarn i dafarn, cwyno a
chrio’r plant, ffrindiau’n ffraeo, cariadon yn cusanu, hogia’r wlad yn dod i'r
dref i wario. Dyma sylwgarwch y bardd ar ei orau; rhydd inni ddarlun
gweledol iawn. Wrth fyfyrio am eiliadau gwelodd lwan Liwyd yn y swn a'r
olygfa brysur hon ddarlun o Fethlehem.

Ceir cyffyrddiadau o’'r gynghanedd lusg ‘a chleber y pedleriaid’ yn
ogystal & defnydd o swn a sain geiriau i gyfleu’r awyrgyich, e.e.

‘Ffrae rhwng ffrindiau’.

Ceir trosiad i ddisgrifio’r synnau yn symud uwchlaw’r dorf ac mae’r enw
Il sy’n drosiad o'r dyrfa yn effeithiol ac yn clymu &’r berfenw nofio:

‘vn nofio uwch y dyrfa sy’n rhuthro a chythru gyda’r lli.’

Cyfeiriadaeth: techneg a ddefnyddir yn y llinell:

‘yn atsain ym mhen mamau’

sy’n rhan o’r gerdd ‘Y Gododdin’ gan Aneurin a dyma eto gysylltu’r presennol
a’r gorffennol.

e Ynyrhan hon o’r gerdd hefyd mae’r bardd yn tynnu idiomau o’u cyd-
destun; e.e. cleber y pedleriaid sy’n ‘tynnu dwr o’'n dannedd’. Dyrnu rhywun a
wneir fel arfer, ond ‘dyrnu gwario’ y mae hogiau’r wlad gan awgrymu’n gynnil
efallai y bydd ambell ffeit yn digwydd cyn iddynt ddychwelyd adref.

WJEC CBAC Cyf.

Er mai Caerdydd yw'r llecliad, cred lwan Liwyd mai dyma’r union awyrgylch
ym Methlehem hefyd — dim ond amser sydd wedi newid, mae pobl yn parhau
yr un fath, yn mwynhau dathlu, yn prysuro a heidio i’'r dinasoedd ar drothwy
gwyl. Dyma ryfeddod y tebygrwydd. Ceir llif meddyliau’r bardd wrth iddo
feddwl am faban yn cael ei eni i ganol y prysurdeb hwn. Liwydda’r bardd i
gyfleu obsesiwn y gyfraith & ffigurau ac arian ac elw’r cyfnod yn gynnil a
dychanol, rhif ychwanegol ydyw i'r ystadegau, un arall i'w gyfrifo.

‘i dagfa’r ystadegau
a chyfraith a chyfrifiad

a llog a chyflog
a chyfle’n llithro
fel y dyddiau drwy’r dwylo’

Ailadroddir y llinell 7 ganol y bwrlwm daeth baban’ ac mae’r bardd yn oedi
gyda’r baban gan ddefnyddio trosiad i'w ddisgrifio wrth sén am ei eni:

‘yn sgrech unig yn sgubor
tosturi rhyw westeiwr.’

Ond nid baban cyffredin mohono; gwél y geni hwn fel darn o’r nefoedd yn y gwellt
— hynny yw, yn rhyfeddod o’r nefoedd. Ceir cynildeb awgrymog a defnydd
effeithiol o gyflythrennu wrth nodi ei fod yn:

‘ddarn o sér yn y gwellt gwlyb
a gwrid y gwin a’r groes
eisoes yn ei fochau bach.’

Mae cyfeirio at y sér yn awgrymog o gofio am seren y doethion. Roedd yn un yr
oedd ei ffawd ar y groes yn ‘wrid ar ei fochau bach’ eisoes ac yn hyn o beth mae'r
ansoddair ‘unig’ yn gwbl addas yma.

Ar ddiwedd y gerdd dychwelir i'r amser presennol, i oes a ddisgrifia’r bardd
fel ‘byd yr archfarchnadoedd.” Awgrymir bod Iwan Liwyd ar y naill law yn
feirniadol o’n hagwedd faterol ni heddiw at enedigaeth Crist sef mai gwyl y
dathlu, y prynu a’r gwerthu ydyw ond eto ynghanol y prysurdeb materol hwn
yng Nghaerdydd, fe lwyddodd y bardd i ymgolli’r hunan ym mwrlwm y dorf a
chodi uchlaw’r holl fwrlwm gan fynd yn 61 mewn amser i gyffwrdd & gwir
ryfeddod y Nadolig sef geni Crist. Myfyrio wna'r bardd, sefyll yn ei unfan a
sylwi ar bobl mewn lle arbennig ar amser arbennig.

Mae modd cyfeirio at yr ymdeimlad crefyddol a geir yn y gerdd pan awgryma’r
bardd drwy gyfrwng y trosiad bod cyfle inni heddiw yng nghanol ein
materoliaeth i gyffwrdd & phrofiad dwyfol y geni:

‘siawns i gyffwrdd &’r sér’

a meddwl am Grist.

27





WJEC CBAC Cyf.

Mae diddordeb y bardd mewn pobl yn amlwg ac mewn bywyd yn gyffredinol.
Ymateba i'r hyn oedd yn digwydd yn ei oes. Un o’r pethau sy’n amlwg yw nad
yw pobl yn newid. Er ein bod yn byw ym ‘myd yr archfarchnadoedd’, yn yr
eiliadau arbennig a phrin hynny, gallwn ni gyd godi a chyffwrdd &’r sér hefyd.
Wrth edrych ar y prysurdeb o’i gwmpas yng Nghaerdydd y daw Iwan Liwyd i
ddeall pwyslais y byd hwn ar y pethau materol, byd yr archfarchnadoedd yn
hytrach na Christ.

Synoptig
Gellir cydio mewn agweddau o ran themau megis:

Llefydd yn bwysig ac yn ysbrydoliaeth
Materoliaeth

Profiad personol / myfyrdod
Gorffennol / presennol

Crefydd

AA3 -

AA2 - ystod y ystody
AA2 marciau (40) AA3 marciau
(20)
e crynhoi ffeithiau cymhleth a pherthnasol, eu cymhwyso a'u 32-40 mynegi syniadau a dadleuon cymhleth yn rymus, 16-20
cyflwyno'n strwythuredig yn glir a chroyw
e arddangos dealltwriaeth gadarn a threiddgar o'r cysyniadau rhoi sylw manwl i gywair, ffurf a chynulleidfa drwy
e dadansoddi a dehongli'n dreiddgar amrywio'r arddull yn sensitif
e datblygu ac ehangu ar syniadau'n drefnus a chydlynus (Synoptig saernio'r gwaith yn fwriadus er mwyn cyfleu
e cyflwyno tystiolaeth drwy gyfeirio at rannau penodol o'r testun a 8-10) cymhlethdod ac amlochredd y pwnc
defnyddio dyfyniadau'n effeithiol arddangos cyfoeth o adnoddau iaith
dadansoddi arddull a ffurf/mesur yn dreiddgar meistrolaeth drylwyr ar ramadeg a chystrawen
defnyddio termau gwerthfawrogi llenyddiaeth yn ddeallus
croesgyfeirio’n ddeallus rhwng amrywiol destunau wrth ymdrin
a gwahanol agweddau ar y thema/theméau a thechnegau arddull
e crynhoi ffeithiau perthnasol yn effeithiol, eu cymhwyso a'u 26-31 mynegi syniadau a dadleuon cymhleth yn glir a 13-15
cyflwyno'n gydlynus chroyw
e arddangos dealltwriaeth sicr o'r cysyniadau rhoi sylw manwl i gywair, ffurf a chynulleidfa drwy
¢ dadansoddi a dehongli'n dda (Synoptig - 1) amrywio'r arddull
e datblygu ac ehangu ar syniadau'n drefnus saernio'r gwaith yn ofalus er mwyn cyfleu
e cyfeirio at rannau perthnasol o'r testun a defnyddio dyfyniadau cymhlethdod y pwnc
yn addas a phwrpasol arddangos adnoddau iaith da
e dadansoddi arddull a ffurf/mesur yn addas a phwrpasol arddangos gafael sicr a chywir ar ramadeg a
¢ defnyddio termau gwerthfawrogi llenyddiaeth yn effeithiol chystrawen
e croesgyfeirio effeithiol rhwng amrywiol destunau wrth ymdrin &
gwahanol agweddau ar y thema/theméu a thechnegau arddull
e crynhoi'r ffeithiau perthnasol yn effeithiol a'u cyflwyno'n gywir 20-25 mynegi syniadau a dadleuon lled gymhleth yn glir | 10-12
e arddangos dealltwriaeth dda o'r cysyniadau rhoi sylw boddhaol i gywair, ffurf a chynulleidfa
e dadansoddi ac ymresymu'n foddhaol drwy amrywio'r arddull
e datblygu ac ehangu ar y prif syniadau'n drefnus (Synoptig cynllunio'r gwaith yn ofalus er mwyn cyfleu
e cyfeirio weithiau at rannau perthnasol o'r testun a defnyddio 5-6) gwahanol agweddau ar y pwnc
dyfyniadau addas arddangos amrywiaeth o adnoddau iaith
e dadansoddi arddull a ffurf/mesur yn foddhaol gafael gadarn ar ramadeg a chystrawen
e defnyddio termau gwerthfawrogi llenyddiaeth yn gyson
e croesgyfeirio'n synhwyrol rhwng gwahanol destunau wrth
ymdrin & gwahanol agweddau ar y thema/theméu a rhai
technegau arddull
29

e crynhoi rhai ffeithiau perthnasol a'u cyflwyno'n gywir 14-19 defnyddio iaith yn briodol i fynegi syniadau a 7-9
e arddangos dealltwriaeth foddhaol o'r cysyniadau dadleuon
e dadansoddi ac ymresymu'n lled foddhaol dangos ymwybyddiaeth o drefn, dilyniant a
e datblygu ac ehangu ar y prif syniadau (Synoptig - 4) chywair wrth gyflwyno gwaith
e defnyddio ambell gyfeiriad penodol at y testun a defnyddio rhai arddangos peth amrywiaeth o adnoddau iaith
dyfyniadau addas arddangos gafael foddhaol ar ramadeg a
e trafod agweddau ar arddull a ffurf/mesur chystrawen
e defnyddio rhai termau gwerthfawrogi llenyddiaeth
e ychydig o groesgyfeirio rhwng gwahanol destunau wrth ymdrin
a gwahanol agweddau ar y thema/theméau ac ambell dechneg
arddull
e cyflwyno rhai ffeithiau perthnasol 8-13 defnyddio iaith i fynegi syniadau a dadleuon 4-6
e arddangos dealltwriaeth o ambell gysyniad uniongyrchol yn glir ac yn effeithiol
e ymresymu a chyfeirio at rai elfennau penodol dangos peth ymwybyddiaeth o drefn, dilyniant
e datblygu ac ehangu ar rai syniadau (Synoptig a chywair wrth gyflwyno gwaith
e defnyddio ambell gyfeiriad penodol at y testun ac ambell 2-3) defnyddio ystod o eirfa a phatrymau addas
ddyfyniad arddangos gafael resymol ar ramadeg a
e trafod rhai agweddau ar arddull a ffurf/mesur chystrawen
¢ defnyddio ambell derm gwerthfawrogi llenyddiaeth
e creu ambell gymhariaeth rhwng gwahanol destunau
e Mae'r ymgeiswyr hyn yn llwyddo i ddangos rhai o nodweddion 0-7 Mae'r ymgeiswyr hyn yn liwyddo i ddangos 0-3

cadarnhaol ymgeisydd gradd E ar adegau yn unig.

(Synoptig - 1)

rhai o nodweddion cadarnhaol ymgeisydd
gradd E ar adegau yn unig.

Wrth ddyfarnu marciau i AA3 sylwer bod angen ystyried y ddau/tri phwynt bwled cyntaf yn ogystal &'r ddau bwynt bwled olaf. Rhaid
i'r marc iaith fod o fewn un radd i'r marc cynnwys.

Rhoddir canllaw ar gyfer dyfarnu marciau am yr elfen synoptig o fewn amcan asesu - Ymateb i destun (AA2) mewn print italig yn y
golofn farciau.

Sticky Note

Mae’r paragraff agoriadol yn cyflwyno’r testun yn gwbl hyderus, yn cyfeirio at y cyfosod rhwng dau gyfnod ynghyd â chyffwrdd â rhai themâu megis moesoldeb, Cristnogaeth a phigo cydwybod. Dyma ddadansoddi deallus sy’n arwain yr ymgeisydd i ddeall bwriadau’r bardd gan ein gwneud fel darllenwyr i ‘gwestiynu gwreiddiau a sylfeini ein crefydd’.




Sticky Note

Llwydda’r ymgeisydd i gyfeirio at ddatganiad agoriadol y gerdd yn hyderus, ‘Fel hyn roedd hi ‘Methlehem’ cyn bwrw ymlaen i gyfleu darlun gweledol iawn o’r prysurdeb.




Sticky Note

Wrth ddarlunio’r prysurdeb llwydda’r ymgeisydd i ddewis a dethol yn ofalus nodweddion arddull penodol i’w trafod gan sicrhau digon o amrywiaeth a defnydd cywir o dermau gwerthfawrogi megis cyflythrennu, berfenwau ac enwau.    

Sticky Note

Gwêl debygrwydd yn syth â cherdd arall o eiddo Iwan Llwyd ble mae’r bardd yn ‘cymryd mantais o fesur y cerddi… sy’n darparu rhuthr a thempo i’r gerdd.’ 




Sticky Note

Amlygir dealltwriaeth yr ymgeisydd o natur feirniadol y bardd yn fuan iawn wrth gyfeirio at ein hagwedd faterol. O ystyried pa mor fasnachol yw’r ŵyl a’r ymdriniaeth o’r Nadolig fel gŵyl seciwlar cyfeiria’r ymgeisydd yn briodol at y nofel ‘Blasu’.

Sticky Note

Sylwadau Cyffredinol: Ceir ymdriniaeth ddeallus o hanfod y gerdd  a llwyddodd yr ymgeisydd i gymharu’r materol a’r crefyddol yn gytbwys gan ddeall bwriad y bardd. Crynhoir ffeithiau perthnasol yn effeithiol a cheir ymdrech dda i gyfeirio at themâu a rhai nodweddion arddull. Croesgyfeirir yn synhwyrol rhwng gwahanol destunau
I godi’r safon mae cyfle i ddatblygu ambell bwynt ymhellach a dehongli ambell gyfeiriadaeth i fwy o fanylder megis y symbolau crefyddol. 

ADRAN A - GWERTHFAWROGI LLENYDDIAETH

1. Darllenwch yn ofalus y gerdd ‘Nadolig Caerdydd’ gan Iwan Llwyd ac yna atebwch y cwestiwn a
ganlyn.

(i)

Ysgrifennwch draethawd yn dadansoddi cynnwys ac arddull y darn.

Wrth ddadansoddi, dylech gofio:
* defnyddio termau beirniadaeth lenyddol a dyfyniadau
» cyfeirio at weithiau llenyddol eraill yr ydych yn gyfarwydd & nhw sydd yn ymdrin &
thema neu themau tebyg gan drafod a yw’r ymdriniaeth yn debyg neu’n wahanol.

(Gallwch gyfeirio at weithiau Cymraeg perthnasol a ddarllenwyd neu a welwyd yn ogystal
a thestunau a astudiwyd gennych.) [60]

Nadolig Caerdydd
Fel hyn 'roedd hi ’Methlehem:

sWn can a chyfeddach
a chleber y pedleriaid
yn tynnu dwr o’r dannedd,

yn nofio uwch y dyrfa
sy’n rhuthro a chythru gyda'r lli
O siop i siop,

o dafarn i dafarn
a chwyno a chrio’r plant
yn atsain ym mhen mamau:

ffrae rhwng ffrindiau a chusan hir,
a than lygaid y plismyn
hogia’r wlad yn dyrnu gwario:

i ganol hyn daeth baban,
i dagfa’r ystadegau
a chyfraith a chyfrifiad

a llog a chyflog
a chyfle’n llithro
fel y dyddiau drwy’r dwylo:

i ganol y bwrlwm daeth baban
yn sgrech unig yn sgubor
tosturi rhyw westeiwr,

darn o’r sér yn y gwellt gwlyb

a gwrid y gwin a’r groes
eisoes yn ei fochau bach:

i fyd yr archfarchnadoedd
daeth i ninnau yn nhyrfau’r nos
siawns i gyffwrdd &'r sér.

Dan Fy Ngwynt Y Lolfa

{® WJEC CBAC Cyf. (1376-51)











































































































